
NUTQNING BOLA RIVOJLANISHIDAGI O’RNINING PSIXOLOGIK 

XUSUSIYATLARI 

 

Sattarova Durdona 

O'zMPU "Pedagogika-Psixologiya va inklyuziv ta'lim" fakulteti 4-bosqich talabasi 

(Ikkinchi oliy ta'lim) 

 

Anottatsiya: Maqolada ilk bolalik davri hamda  bolalarning nutqiy rivojlanish 

bosqichlari ilmiy–nazariy asosda tahlil qilindi. Bola nutqining shakllanish jarayonida 

fonetik, leksik va gramatik qobiliyatlarning bosqichma-bosqich rivojlanishi yoritilgan. 

Maqolada nutq rivojiga ta’sir koʻrsatadigan psixologik va ijtimoiy omillar, shunindek, 

oila va pedagogik muhitning ahamiyati alohida koʻrsatib oʻtildi.  

Kalit soʻzlar: ilk bolalik, nutq, psixologik omillar, pedagogik muhit, maktabgacha 

yosh, fonetik rivojlanish, lugʻat boyligi, bolalar nutqi, ijtimoiy aloqa. 

Abstract: This article analyzes the stages of speech development of children in 

early childhood on a scientific-theoretical basis. The gradual development of phonetic, 

lexical and grammatical abilities in the process of the formation of a child’s speech is 

highlighted. The article highlights the psychological and social factors that affect 

speech development, as well as the importance of the family and pedagogical 

environment. In addition, methods for stimulating speech activity in children are 

described based on pedagogical and psychological recommendations. This study is of 

practical importance for specialists working with children in early childhood and can 

serve as a methodological basis for developing effective strategies for speech 

development.  

Keywords: early childhood, speech development, language development, 

psychological factors, pedagogical environment, preschool age, phonetic development, 

vocabulary, children’s speech, social communication. 

 

“Bolalarda nutqning rivojlanishi” mavzusi psixologiya, logopediya, pedagogika va 

tilshunoslik fanlarida keng o‘rganiladi. Nutq — bu insonning fikr, his-tuyg‘u va 

ma’lumotlarini og‘zaki yoki yozma shaklda ifoda etish vositasidir. U til asosida 

shakllanadi va insonlar o‘rtasida muloqot vositasi sifatida xizmat qiladi. 

Nutqning asosiy xususiyatlari: 

• Og‘zaki (so‘zlashuv, suhbat) va yozma (matn, xat) shakllarda bo‘ladi. 

• Ifoda etish (fikrni bayon qilish) va tushunish (tinglash va o‘qish) 

funksiyalariga ega. 

• Nutq orqali inson o‘z fikrini boshqalarga yetkazadi, axborot oladi va ijtimoiy 

munosabatlar quradi. 

Bugungi kunda bolalarning erta rivojlanishi, xususan, nutqiy rivojlanishiga 

alohida e’tibor qaratilmoqda. Nutq– bolaning ijtimoiylashuvi, tafakkurining 

shakllanishi va atrof-muhit bilan muloqot qilishda muhim vositadir. Afsuski, ayrim 

hollarda bolalarda nutqiy kechikishlar, fonetik yoki gramatik nuqsonlar kuzatilmoqda. 

Bu esa erta tashxis qoʻyish va samarali pedagogik–psixologik yondashuvlarni talab 

etadi. Shu sababli ilk bolalik davrida nutqning rivojlanishini chuqur tahlil qilish va uni 

qoʻllab-quvvatlash usullarini aniqlash dolzarb muammo hisoblanadi. 

Yuqorida ta’kidlaganimizdek, nutq  bu insonning  kommunikativ  vositasi boʻlib, 

u orqali shaxs atrof-muhit bilan muloqot qiladi,fikrini bildiradi va ijtimoiy hayotda faol 

ishtirok etadi. Ayniqsa ilk bolalik davrida nutqning shakllanishi bolaning intelektual va 

psixologik rivojlanishida muhim oʻrin tutadi.Bu davrda til oʻzlashtirilishi tabiiyki ong 

osti jarayonida kechadi. Shuning uchun aynan shu bosqichda bolaga toʻgʻri nutqiy muhit 

yaratish, uni ragʻbatlantirish, eshtish, talaffuziga oid muammolarni erta aniqlash juda 

muhim sanaladi. Ushbu maqolada ilk bolalik davrida, nutqning bosqichma-bosqich 

rivojlanishi, unga, ta’sir qiluvchi omillar va nutqiy rrivojlanishniqoʻllab-quvvatlash, 

usullari  ilmiy-nazariy va amaliy usulda tahlil qilindi.  

Shunga koʻra, bolaning nutqiy rivojlanishiga oid nazariy yondashuvlar asosan 

quyidagi olimlarning ishlanmalarida asoslangan: 

Vigortskiy- sotsiomadaniy rivojlanish nazariyasi. 

Nazariyaga koʻra; bola nutqi, sotsiomadaniy muhit  bilan, ya’ni ijtimoiy muhit 

bilan bevosita bogʻliq. U “yaqin rivojlanish zonasi” (ZPD) tushunchasini ilgari surib, 

bolaning mustaqil bajara olmaydigan, lekin kattalar yoki tengdoshlari yordami bilan 

bajara oladigan vazifalari orqali nutq va tafakkur rivojlanishini tushuntiradi.[1]. 

Piajet, fikricha, bola tafakkuri nutqdan oldin shakllanadi va har bir yosh bosqichida 

oʻziga xos tafakkur shakli mavjud. U preoperatsional bosqichda bola til orqali tashqi 

olamni tushunishni boshlaydi va bu bosqichda egosentrik nutq faol boʻladi.[2]. 

A.N.Leontyev– Faoliyat nazariyasi. Leontyev nutqning rivojlanishini bolaning 

faoliyat bilan bogʻliq psixik jarayonlarining, bir qismi sifatida qaraydi. Bola oʻyin, 

orqali atrof-muhit bilan munosabatga kirishadi va bu jarayon orqali til oʻzlashtiradi.[3]. 

Oʻzbek tilshunoslik yondashuvi asosida A.Madvaliev va N.Joʻrayev kabi 

olimlarning  fikricha,bola nutqi fonetik bosqichda tovushlarni oʻzlashtiradi, keyinchalik 

leksik va grammatik birliklar rivojlanadi. Bola gap qurish orqali nutqiy muloqotga 

kirishadi va bu orqali ijtimoiy tajribani egallaydi. 

Nutqiy rivojlanish mustaqil emas, balki bolalikdagi psixik, fiziologik va ijtimoiy 

omillar bilan uzviy bogʻliq holda shakllanadi. Shu sababli, bola, nutqni tahlil qilishda 

ularning jismoniy rivoji, emotsional holati va ijtimoiy muloqot muhiti ham inobatga 

olinadi. Kompleks yondashuv asosida pedagogik, psixologik va lingvistik usullar 

birgalikda qoʻllanilib, bola nutqining fonetik, leksik, grammatik va kommunikativ 

jihatlari bir butunlikda oʻrganiladi. Bu yondashuv natijalarni yanada aniq va puxta tahlil 

qilishga xizmat qiladi. 

